
Abstract. The article analyzes the legal aspects of introducing artificial intelligence (AI) as an advisory member of 
supervisory boards in state-owned enterprises of Uzbekistan. The study examines the existing regulatory 

DAVLAT ISHTIROKIDAGI AKSIYADORLIK JAMIYATLARI KUZATUV 
KENGASHLARIDA SUNʼIY INTELLEKTNI AʼZO-MASLAHATCHI SIFATIDA 
JORIY ETISHNING HUQUQIY ASOSLARI VA ISTIQBOLLARI 

Bekmirzayeva Umida  

Tadbirkorlik va korporativ huquq shoʻbasi oʻqituvchisi 
E-mail: u.bekmirzayeva@tsul.uz  
http://www.orcid.org/0009-0003-7114-7288  

Annotatsiya. Mazkur maqolada Oʻzbekiston Respublikasida davlat ishtirokidagi aksiyadorlik jamiyatlari kuzatuv 
kengashlari faoliyatiga sunʼiy intellekt (SI) texnologiyalarini aʼzo-maslahatchi sifatida joriy etish masalalari 
kompleks huquqiy tahlil qilinadi. Tadqiqotda Oʻzbekiston Respublikasining “Aksiyadorlik jamiyatlari va 
aksiyadorlarning huquqlarini himoya qilish toʻgʻrisida”gi Qonuni, Prezident farmon va qarorlari, shuningdek 
Vazirlar Mahkamasi qarorlari asosida kuzatuv kengashi vakolatlari, fidutsiar majburiyatlar va SI qoʻllanilishi bilan 
bogʻliq xatarlar oʻrganiladi. Shuningdek, AQSH, Yevropa Ittifoqi, Singapur, BAA va Xitoy (Gonkong) tajribasi bilan 
qiyosiy tahlil oʻtkazilib, milliy qonunchilikni takomillashtirish boʻyicha amaliy takliflar ishlab chiqiladi. 

Kalit soʻzlar: sunʼiy intellekt, aksiyadorlik jamiyati, davlat ishtiroki, kuzatuv kengashi, fidutsiar majburiyatlar, 
korporativ boshqaruv. 

Kirish. Hozirgi kunda sunʼiy intellekt texnologiyalarini (keyingi oʻrinlarda — SI) joriy 

etish nafaqat davlat ishtirokidagi korxonalarda, balki barcha xoʻjalik yurituvchi subyektlarda 

korxona boshqaruvi samaradorligini oshirish, resurslardan oqilona va samarali foydalanish, 

qaror qabul qilish jarayonlarini optimallashtirish hamda raqamli transformatsiyani 

jadallashtirish nuqtai nazaridan dolzarb va ustuvor vazifa hisoblanadi. SI texnologiyalari 

boshqaruv qarorlarini maʼlumotlarga asoslangan holda qabul qilish imkonini berib, strategik 

rejalashtirish, xatarlarni baholash va nazorat mexanizmlarini takomillashtirishda muhim 

instrument sifatida namoyon boʻlmoqda.Mazkur maqolada Oʻzbekiston Respublikasida davlat 

ishtirokidagi korxonalarning kuzatuv kengashlarida sunʼiy intellektni aʼzo-maslahatchi sifatida 

joriy etish imkoniyatlari, uning huquqiy istiqbollari hamda mazkur jarayon bilan bogʻliq 

xatarlar tahlil qilinadi. Shuningdek, Yevropa Ittifoqi (xususan, Niderlandiya), Singapur, 

Birlashgan Arab Amirliklari, Xitoy (Gonkong maxsus maʼmuriy rayoni) va Amerika Qoʻshma 

Shtatlari kabi rivojlangan davlatlarning ilgʻor tajribasi asosida qiyosiy-huquqiy tahlil 

oʻtkaziladi. Ushbu tahlil natijalariga koʻra, amaldagi qonunosti normativ-huquqiy hujjatlarni 

takomillashtirish boʻyicha aniq huquqiy tavsiyalar ishlab chiqish koʻzda tutiladi. 

Metod va metodologiya. Mazkur tadqiqotda davlat ishtirokidagi korxonalarning 

kuzatuv kengashlari faoliyatida sunʼiy intellektni aʼzo-maslahatchi sifatida joriy etish 

masalalarini huquqiy jihatdan o‘ rganish maqsadida bir qator umum-ilmiy va maxsus huquqiy 

tadqiqot metodlaridan foydalanildi.Xususan, normativ-huquqiy tahlil metodi orqali O‘ 

zbekiston Respublikasining “Aksiyadorlik jamiyatlari va aksiyadorlarning huquqlarini himoya 

qilish to‘ g‘ risida”gi Qonuni, O‘ zbekiston Respublikasi Prezidentining farmon va qarorlari 

shuningdek Vazirlar Mahkamasining qarorlaridagi mavjud normalar o‘ rganilib ularning 

kuzatuv kengashi vakolatlari, fidutsiar majburiyatlar va sunʼiy intellektdan foydalanish bilan 

bog‘ liq huquqiy rejimni shakllantirishdagi o‘ rni tahlil qilindi. Qiyosiy-huquqiy metod asosida 

Yevropa Ittifoqi (jumladan, Niderlandiya), Amerika Qo‘ shma Shtatlari, Singapur, Birlashgan 

Arab Amirliklari hamda Xitoyning Gonkong maxsus maʼmuriy rayoni amaliyotida korporativ 

boshqaruv organlarida sunʼiy intellektdan foydalanish modellari o‘ rganildi va ularning O‘ 

zbekiston huquqiy tizimiga moslashtirish imkoniyatlari baholandi. 

Natijalar. O‘ tkazilgan normativ-huquqiy va qiyosiy-huquqiy tahlil natijalari shuni ko‘ 

rsatadiki, O‘ zbekiston Respublikasida davlat ishtirokidagi korxonalarda sunʼiy intellekt 

texnologiyalarini joriy etish uchun muayyan huquqiy va institutsional maʼlum asoslarda 

shakllangan bo‘ lsa-da, ularni bevosita korporativ boshqaruvning oliy organi hisoblangan 

kuzatuv kengashi darajasida qo‘ llash masalasi hozircha kompleks va aniq tartibga solinmagan. 

[1]   

Avvalo, O‘ zbekiston Respublikasi Prezidentining 2025-yil 22-oktyabrdagi “Sunʼiy 

intellekt texnologiyalarini yanada rivojlantirishga oid qo‘ shimcha chora-tadbirlar to‘ g‘ risida” 

PF-189-son Farmoni” davlat ulushi mavjud korxonalarda raqamli transformatsiya 

jarayonlarini jadallashtirish va sunʼiy intellekt texnologiyalarini joriy etishni davlat 

siyosatining ustuvor yo‘ nalishlaridan biri sifatida belgilaganini ko‘ rsatadi. Mazkur Farmonda 

sunʼiy intellektdan foydalanish ko‘ rsatkichlarining davlat organlari va davlat ulushi 50 foizdan 

ortiq bo‘ lgan korxonalarda raqamli transformatsiya darajasini baholash mezonlariga kiritilishi, 

SI texnologiyalarini korporativ boshqaruv tizimiga integratsiya qilishning normativ asosini 

yaratadi. Shu bilan birga, Farmon sunʼiy intellekt tizimlarining tavsiyalari va 

avtomatlashtirilgan qarorlari faqat korxona manfaatlariga xizmat qilgan hamda iqtisodiy 

samaradorlikni oshirgan hollardagina qo‘ llanilishi mumkinligini belgilaydi [2]  O‘ zbekiston 

Respublikasi Prezidentning 2024-yil 14-oktyabrdagi PQ-358-son Qarori bilan tasdiqlangan 

“Sunʼiy intellekt texnologiyalarini 2030-yilgacha rivojlantirish strategiyasi” esa sunʼiy intellekt 

tushunchasining huquqiy tabiatini aniqlashtiradi. Mazkur hujjatda sunʼiy intellekt mustaqil 

huquq subyekti sifatida emas, balki inson aqliy faoliyatiga taqlid qiluvchi texnologik yechimlar 

majmui sifatida taʼriflanadi.[3]   

Davlat ishtirokidagi korxonalar faoliyatini tartibga soluvchi Vazirlar Mahkamasining 

2022-yil 4-noyabrdagi 647-son qarori bilan tasdiqlangan Nizom tahlili shuni ko‘ rsatadiki, 

kuzatuv kengashi aʼzolarini tanlash jarayoni shaffoflik, tenglik, raqobat va mustaqillik 

tamoyillariga asoslanadi.[4] Ushbu tamoyillar sunʼiy intellekt tizimlariga nisbatan to‘ liq tatbiq 

etilishi mumkin emas, chunki SI professional malaka, mustaqil irodaviy qaror qabul qilish va 

fidutsiar javobgarlik kabi talablarga javob bera olmaydi. Shu bois, amaldagi huquqiy tartib 

sunʼiy intellektni kuzatuv kengashiga aʼzo sifatida emas, balki maslahat beruvchi texnologik 

vosita sifatida jalb etish imkonini beradi. [Yuldashev, 2023]  

Tadqiqot natijalari shuni ko‘ rsatadiki, SI tizimlari katta hajmdagi maʼlumotlarni tahlil 

qilish, prognozlar tuzish va xatarlarni aniqlash imkonini bergan holda, algoritmik tarafkashlik, 

shaffoflik yetishmasligi va insoniy nazoratning susayishi kabi xatarlarni ham yuzaga keltiradi. 

Aynan shu xatarlar davlat ulushi mavjud korxonalarda SI qo‘ llanilishini alohida huquqiy va 

institutsional nazorat ostiga olish zaruratini asoslaydi. Davlat aktivlarini boshqarish agentligi 

maʼlumotlariga ko‘ ra, hozirgi kunda O‘ zbekistonda 313 ta davlat ishtirokidagi korxona mavjud 

bo‘ lib, shulardan 66 tasi jamoat ahamiyatiga ega tashkilotlar reyestriga kiritilgan.[6] Ushbu ko‘ 

rsatkichlar davlat ulushi mavjud korxonalarda korporativ boshqaruv sifati va shaffofligini 

oshirish masalasining tizimli va keng ko‘ lamli ahamiyatga ega ekanini tasdiqlaydi. SI 

texnologiyalaridan kuzatuv kengashlari darajasida foydalanish aynan ushbu yirik va ijtimoiy 

ahamiyatga ega subyektlarda boshqaruv samaradorligini oshirish uchun katta salohiyatga ega. 

Xorijiy tajriba bilan qiyosiy tahlil natijalari ham muhim xulosalarni beradi. AQSH, 

Yevropa Ittifoqi, Singapur va BAA amaliyoti shuni koʻrsatadiki, sunʼiy intellekt kengash aʼzosi 

sifatida emas, balki AI Governance Committee, AI Ethics Board yoki Technical Advisory Board 

kabi institutlar orqali maslahat beruvchi va nazorat qiluvchi mexanizm sifatida qoʻllaniladi. 

[Yuldashev, 2023] EU AI Act doirasida kengashlar SI tizimlaridan kelib chiqadigan xatarlar 

uchun bevosita masʼul etib belgilanishi, insoniy nazorat va javobgarlikning saqlanishi 

zarurligini yana bir bor tasdiqlaydi. Ushbu yondashuv Oʻzbekiston sharoitida ham huquqiy va 

institutsional jihatdan mos model sifatida baholanadi. 

Xulosa. Oʻtkazilgan tadqiqot natijalari shuni koʻrsatadiki, sunʼiy intellekt 

texnologiyalarini davlat ishtirokidagi korxonalarda joriy etish Oʻzbekiston Respublikasida 

raqamli transformatsiya va korporativ boshqaruv tizimini modernizatsiya qilishning muhim va 

muqarrar bosqichiga aylanmoqda.Tadqiqot davomida aniqlanishicha, amaldagi normativ-

huquqiy baza sunʼiy intellektni mustaqil huquq subyekti sifatida emas, balki tahliliy va 

yordamchi texnologik vosita sifatida koʻrishni taqozo etadi. Shu sababli sunʼiy intellektni 

kuzatuv kengashining toʻlaqonli aʼzosi sifatida joriy etish huquqiy jihatdan asosli emas, biroq 

uni aʼzo-maslahatchi (ovoz berish huquqisiz) sifatida qoʻllash korporativ boshqaruv 

samaradorligini oshirishga xizmat qilishi mumkin. Bunda yakuniy qaror qabul qilish va 

fidutsiar javobgarlik toʻliq kuzatuv kengashi aʼzolari zimmasida qolishi qatʼiy taʼminlanishi 

lozim.Davlat ishtirokidagi korxonalarda majburiy joriy etilgan kuzatuv kengashining mustaqil 

aʼzosi instituti sunʼiy intellektdan foydalanish bilan bogʻliq xatarlarni kamaytirishda hal 

qiluvchi rol oʻynaydi. Mustaqil aʼzoga qoʻyilgan qatʼiy talablar — manfaatlar toʻqnashuvidan xoli 

boʻlish, institutsional mustaqillik va xolislik — sunʼiy intellekt asosida ishlab chiqilgan 

tavsiyalarni tanqidiy baholash imkonini beradi. Shu jihatdan, mustaqil aʼzo sunʼiy intellektning 

korxona manfaatlariga zid ravishda yoki ayrim manfaatdor guruhlar foydasiga qoʻllanilishining 

oldini oluvchi muhim institutsional mexanizm sifatida namoyon boʻladi.Xalqaro tajriba tahlili 

shuni koʻrsatadiki, rivojlangan davlatlarda sunʼiy intellekt korporativ kengashlarning qaror 

qabul qiluvchi aʼzosi sifatida emas, balki AI Governance Committee, AI Ethics Board yoki 

Technical Advisory Board kabi maslahat va nazorat institutlari orqali qoʻllaniladi. Ushbu model 

insoniy nazoratni saqlagan holda sunʼiy intellektdan foydalanish imkonini berib, javobgarlikni 

algoritmlarga emas, balki kengash aʼzolariga yuklash tamoyiliga asoslanadi. Mazkur yondashuv 

Oʻzbekiston sharoitida ham huquqiy, institutsional va amaliy jihatdan maqbul hisoblanadi. 

Yuqoridagilardan kelib chiqib, Oʻzbekiston Respublikasi amaliyotida quyidagi 

tavsiyalarni ilgari surish maqsadga muvofiq deb hisoblanadi. Birinchidan, Vazirlar 

Mahkamasining 2022-yil 4-noyabrdagi 647-son qarori bilan tasdiqlangan Nizomga davlat 

ishtirokidagi korxonalarning kuzatuv kengashlarida sunʼiy intellektni aʼzo-maslahatchi (ovoz 

berish huquqisiz) sifatida jalb etish imkoniyatini nazarda tutuvchi normalarni kiritish lozim. 

Ikkinchidan, sunʼiy intellekt aʼzo-maslahatchisining huquqiy maqomi aniq belgilanishi, uning 

mustaqil qaror qabul qiluvchi subyekt emasligi, tavsiyalarining majburiy kuchga ega emasligi 

hamda yakuniy qaror va fidutsiar javobgarlik toʻliq kuzatuv kengashi aʼzolari zimmasida qolishi 

normativ jihatdan mustahkamlanishi zarur.  

